

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծի ընդունումը բխում է ՀՀ Գեղարքունիքի մարզի առաջին ատյանի ընդհանուր իրավասության դատարանի 2022 թ. փետրվարի  7-ին «Բիո-Քիմ» ՍՊԸ ընդդեմ ՀՀ Գեղարքունիքի մարզպետարանի N ԳԴ/0194/02/21 գործով վճռված գումարի բռնագանձման պահանջի մասին հայցի բավարարման անհրաժեշտությունից:
Ընթացիկ իրավիճակը և խնդիրները.
ՀՀ կառավարության 2020թ-ի սեպտեմբերի  3-ի  N 1524-Ն որոշմամբ  ՀՀ Գեղարքունիքի մարզպետարանին հատկացվել է 43905.9 հազար դրամ՝  կորոնավիրուսային  հիվանդության /COVID-19/ պայմաններում  ուսումնական  հաստատություններում  ուսումնակրթական  գործունեության  կազմակերպման  համար դիմակ, հականեխիչ /անտիսեպտիկ/ հեղուկի և  հականեխիչ /անտիսեպտիկ/  և  ախտահանիչ,  միջոցեր  ձեռք  բերելու  համար:  Նշված ապրանքները  ձեռք բերելու նպատակով մարզպետարանը հայտարարել է  մրցույթ և  կնքել  համապատասխան   պայմանագրեր: Հականեխիչ /անտիսեպտիկ/ և ախտահանիչ միջոցնեը «Բիո քիմ» ՍՊԸ-ի  կողմից  մատակարարվել է մարզի  դպրոցներ: ՀՀ առողջապահության նախարարությունից մարզպետարանը գրություն է ստացել, որ նշված ախտահանիչ միջոցները վիրուսասպան չեն: Ելնելով վերոգրյալից մարզպետարանի կողմից միակողմանի լուծվել է պայմանագիրը և գումարը հետ է վերադարձվել ՀՀ պետական բյուջե:
Մատակարար կողմը  24.02.2021թ.  հայցադիմում է ներկայացրել ՀՀ Գեղարքունիքի մարզի առաջին ատյանի ընդհանուր իրավասության դատարան ընդդեմ  ՀՀ Գեղարքունիքի մարզպետարանի՝ գումարի բռնագանձման պահանջի մասին:
     ՀՀ Գեղարքունիքի մարզի  առաջին ատյանի ընդհանուր իրավասության  դատարանը, նախագահությամբ դատավոր  Լ. Ներսիսյանի, 2022 թ. փետրվարի  7-ին  ԳԴ/0194/02/21 գործով վճռել է բավարարել «Բիո քիմ» ՍՊԸ-ի ընդդեմ ՀՀ Գեղարքունիքի մարզպետարանի՝  գումարի  բռնագանձման պահանջի մասին հայցը: 
Կարգավորման նպատակը և բնույթը. 
Նախագծով նախատեսվում է ՀՀ Գեղարքունիքի մարզի առաջին ատյանի ընդհանուր իրավասության  դատարանի  վճռում նշված գումարը ՀՀ Գեղարքունիքի մարզպետարանին տրամադրելու  համար` մարզպետարանին ՀՀ 2022 թվականի պետական բյուջեով «1146. Հանրակրթության ծրագիր» ծրագրի «11003. Միջնակարգ ընդհանուր հանրակրթություն» միջոցառման համար նախատեսված ֆինանսական միջոցներից 6264.5 հազար դրամ վերաբաշխել «1025. ՀՀ Գեղարքունիքի մարզում պետական քաղաքականության իրականացման ապահովում» ծրագրի «11001. ՀՀ Գեղարքունիքի մարզպետարանի կողմից տարածքային պետական կառավարման ապահովում» միջոցառմանը՝ բյուջետային ծախսերի տնտեսագիտական դասակարգման «4823. Պարտադիր վճարներ» հոդվածով:
Վերոնշյալ ծախսերի կատարման համար վերաբաշխվող ՀՀ Գեղարքունիքի մարզպետարանի 2022 թվականի պետական բյուջեի «1146. Հանրակրթության ծրագիր» ծրագրի «11003. Միջնակարգ ընդհանուր հանրակրթություն» միջոցառման  բյուջետային ծախսերի տնտեսագիտական դասակարգման «4511. Սուբսիդիաներ ոչ ֆինանսական պետական կազմակերպություններին» հոդվածով նախատեսված գումարի հետագայում վերականգնման անհրաժեշտությունը բացակայում է:
                   
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունմամբ կապահովվի ՀՀ Գեղարքունիքի մարզի առաջին ատյանի ընդհանուր իրավասության դատարանի 2022 թ. փետրվարի  7-ին «Բիո-Քիմ» ՍՊԸ ընդդեմ ՀՀ Գեղարքունիքի մարզպետարանի N ԳԴ/0194/02/21 գործով վճռի՝ 6264.5 հազար դրամ գումարի բռնագանձման պահանջի բավարարումը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Կապը ռազմավարական փաստաթղթերի հետ բացակայում է:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկա



